
shrIbAhuleyastavaH by shrInIlakaNThatIrthasvAmi

ಶ್ರೀನೀಲಕಂಠತೀರ್ಥಸ್ವಾಮಿವಿರಚಿತಃ   ಶ್ರೀಬಾಹುಲೇಯಸ್ತವಃ 

ಐಶ್ವರ್ಯಮಪ್ರತಿಮಮತ್ರಭವಾನ್ಕುಮಾರಃ  
ಸರ್ವತ್ರ ಚಾವಹತುನಃಕರುಣಾಪಣಃಸಃ ।

ಯೇನಾತ್ಮವಲ್ಲಷಿತಭಾಗ್ಯಪರಾರ್ಧ್ಯಭೂಮಿಃ   
ಸ್ವಾರಾಜ್ಯಸಂಪದಪಿ   ಶಶ್ವದಹೋ  ಸನಾಥಾ ॥ ೧॥

ಶ್ರೀಸ್ಕಂದಕಲ್ಪವಿಟಪೀ    ಕುರುತಾತ್ಸ ಬಾಹ್ಯ -
ಮಾಭ್ಯಂತರಂ ಚವಿಭವಂಯುಗಪತ್ಸದಾ ನಃ ।

ದೃಗ್ವ್ಯಾಪೃತಿಪ್ರತಿಮಿತಿಂ    ಭ್ರಮರಾವಲೀಂ ಯೋ
ನಿತ್ಯಂ  ಬಿಭರ್ತಿ ಕರುಣಾಮಕರಂದಪುಷ್ಟಾಮ್  ॥ ೨॥

ಭದ್ರಂ  ಕೃಷೀಷ್ಟ ನಿತರಾಮಿಹಸೈದ್ಧಸೇನೀ (೧)
ಸಾನುಗ್ರಹಪ್ರಕೃತಿನೇತ್ರಪರಂಪರಾ   ನಃ ।

ಮೋಹಾಂಧಕೂಪಪತಿತೇಽವ್ಯಭಿಚಾರತೋ ದ್ರಾಗ್
ಯಾದೋರಕೀ(೨)ಭವತಿ ತತ್ಪದಬದ್ಧಚಿತ್ತೇ    ॥ ೩॥

ವಿದ್ಯಾ ಚತುರ್ದಶತಯೀ ಶರಜನ್ಮನಾಮ್ನಿ
ಯಸ್ಮಿನ್ನು  ಪರ್ಯವಸಿತಾಽವ್ಯವಧಾನತೋ ನಃ ।

ಪುಷ್ಣಾತು ಸೈಷ ಸಕಲಾಸುಕಲಾಸುದಾಕ್ಷ್ಯಂ
ಚಿಂತಾಮಣಿಪ್ರತಿಭಟೀ  ಭವದಂಘ್ರಿರೇಣುಃ  ॥ ೪॥

ಷಾಣ್ಮಾತುರಸ್ಮಿತವಲಚ್ಛರದಾಗಮೋ   ಮೇ
ಪ್ರಜ್ಞಾಸರೋವರಮಲಂ  ವಿಮಲಂದಧಾತು ।

ಯೇನಾತ್ರ ಸಚ್ಚಿತಿಯುಸುಖೈಕರಸಾತ್ಮಚಂದ್ರಂ 
ಸಾಕ್ಷಾತ್ಕರೋತ್ವನಿದಮಾತ್ಮತಯಾಽಯಮೇವ     ॥ ೫॥

ದದ್ಯುಃ  ಶ್ರಿಯಸ್ತ್ರಿಭುವನಾದ್ಭುತಬಸ್ತುವಾರ್ದ್ಧಿ     -
ಮಂಥಾದ್ರಿವಿಭ್ರಮಪಟೂನಿ  ಗುಹೇಕ್ಷಣಾನಿ ।

ಸ್ತನ್ಯಾವಸಾನಸಮಯೇ  ನಿಜಮಾತೃವಕ್ತ್ರ -
ಪದ್ಮೇ  ಭ್ರಮದ್ಭ್ರಮರಿಕಾಲಘುಮಂಥರಾಣಿ   ॥ ೬॥

ನೈಸರ್ಗಿಕೀಯದಾಪಿಭಿನ್ನಪುಮಾಶ್ರಯಾತ್ವಂ  
ವಾಚಃಶ್ರಿಯಸ್ತದಪಿ  ಯತ್ಕರುಣಾಕಟಾಕ್ಷಃ  ।

ಸೂತೇಽನ್ವಹಂ ನಿಜಜನೇಷುರವಿಪ್ರಭೇವ
ಶ್ಲಿಷ್ಟೇ   ನುಮಃಪರಮಕಾರುಣಿಕಂಗುಹಂತಮ್ ॥ ೭॥

ಪ್ರತ್ಯಕ್ತಯಾ   ಶ್ರುತಿಪುರಾಣವಚೋನಿಗುಂಫ -

ಸ್ತಾತ್ಪರ್ಯವಾನ್ಭವತಿ    ವರ್ಣಯಿತುಂಯಮರ್ಥಮ್ ।
ಶ್ರೇಯಾಂಸಿ ನೈಕವಿಧಯಾಪ್ರಕಟಂ ವಿದಧ್ಯಾ -
ತ್ಸೈಷೋಽಗ್ನಿಭೂರಿಹ  ಪರಾರ್ಥಸಮುದ್ಯಮೇಷು  ॥ ೮॥

ನೈಯತ್ಯತೋ ಹೃದಿಪದಂಸ ತನೋತುಬಾಲ(೩)-
ಚರ್ಯಃ ಸ್ತಿಥಿಂ ಯಇಹಸಾಕ್ಷಿತಯಾಪಿ ಧತ್ತೇ  ।

ಏವಂಚಬುದ್ಧ್ಯರಣಿತತ್ಪದಚಿತ್ರಗೂತ್ಥಾ     (೪)
ಸಂವಿತ್ತಿದೀಪಕಲಿಕಾಖಿಲದೀಪಿಕಾ ಸ್ಯಾತ್  ॥ ೯॥

ಯಮಿನ್ಮನಾಗಪಿ ಮನಃಪ್ರಣಿಧಾಯ ಕಾಯ-

ವ್ಯೂಹಾದಿಸರ್ವವಿಭವಂ ಪ್ರತಿಪದ್ಯತೇ  ನಾ ।
ಯೋಗೇಶ್ವರೇಶ್ವರಮಿತಃ  ಕೃಕವಾ(೫)ಕುಕೇತುಂ
ಭತ್ತ್ಯಾ  ವ್ರಜಾಮಿ ಶರಣಂಕರಣಣೈಸ್ತ್ರಿಭಿಸ್ತಮ್   ॥ ೧೦॥

ಶಬ್ದಾ (೬)ನುಶಾಸನನಯಪತಿನೋಽತ್ರ ವರ್ಣ
ವ್ಯಂಗ್ಯಸ್ತತೋ    ಭವತಿಯೋಽರ್ಥ ಇವಾತಿರಿಕ್ತಃ  ।

ಸ್ಫೋಟಃ  ಸ ಏಷ ಇತಿಯಂಕಥಯಂತಿನಿತ್ಯಂ
ಕುರ್ಮಸ್ತಮೇಯ ಇದಿಷಣ್ಮುಖನಾಮಧೇಯಮ್  ॥ ೧೧॥

ಮಾರ್ಗಾಂತರೋಕ್ತ (೭)ವಿಧಯಾಪರಮಾಣುವರ್ಗೇ-
ಷ್ವಾದ್ಯಂ   ಸಮುನ್ಮಿಷತಿ ಜಂತುಕೃತೇನ ಕರ್ಮ ।

ಯಸ್ಯಾತ್ಮಸಂವಿದುದಯಸ್ಯ   ವಿಭೋಃ ಸಿಸೃಕ್ಷಾ -
ವೇಲಾಸುನೌಮಿಪರಕಾರುಣಿಕಂಗುಹಂತಮ್ ॥ ೧೨॥

ಯದ್ಯಯನ್ನ  ಪೂರಯತಿತೇಚರಣಾನುಷಂಗ-
ಸ್ತತ್ತದ್ಧ್ಯನುದ್ಭವಪರಾಹತಮೇವ     ವಿದ್ಮಃ  ।

ವಸ್ತ್ವೀಪ್ಸಿತಂ    ಕ್ವಚಿದಪೀಶತನೂಜ  ತಸ್ಮಾ -
ನ್ನೇತ್ರಾಮೃತಪ್ರಭ   ದೃಶೋರ್ವಿಷಯಸ್ತ್ವಮೇಧಿ   ॥ ೧೩॥

ವಾಚಸ್ಪತಿಪ್ರಮುಖವಾಗಪಿ  ಯತ್ರ ಕುಂಠೀ-
ಭಾವಂಪ್ರಯಾತಿ  ತಮಿತಿಪ್ರಣುವನ್ನ  ಲಜ್ಜೇ  ।

2 sanskritdocuments.org



ಶ್ರೀನೀಲಕಂಠತೀರ್ಥಸ್ವಾಮಿವಿರಚಿತಃ   ಶ್ರೀಬಾಹುಲೇಯಸ್ತವಃ 

ತ್ವದ್ಭಕ್ತಿಭಾರಮುಖರೀಕರಣಾನ್ಮೃಷಿತ್ವಾ   
ಸ್ವಾಮಿನ್ವಿಧೇಹಿ   ತದಪೀಹ ಕೃಪಾರ್ದ್ರದೃಷ್ಟಿಮ್   ॥ ೧೪॥

ಕಾಲತ್ರಯೇಽಪಿ  ಕರಣತ್ರಯಸಂಪದೇ ನಃ
ಸರ್ವೋತ್ತಮತ್ವತ   ಇಹಾಭಿಮತಂತವಾಪಿ ।

ಯದ್ಯದ್ಧಿ  ತತ್ತದಖಿಲಂ ಕರುಣಾಂಬುವಾರಿ-
ವಾಹಾಶುಮೇವಿತರಹೇಭಗವನ್ನಮಸ್ತೇ   ॥ ೧೫॥

ಶ್ರೀಬಾಹುಲೇಯಸ್ತವಮುತ್ತಮಂ   ಯಃ
ಪಠೇತ್ಪ್ರಭಾತೇ ಪ್ರಯತಃ  ಸ ಧೀಮಾನ್ ।

ವಾಗರ್ಥವಿಜ್ಞಾನಘನಾಢ್ಯತಾಮೇ  -

ತ್ಯಂತೇ  ವಿಶೋಕಂಪದಮಭ್ಯುಪೇಯಾತ್  ॥ ೧೬॥
ಅರ್ಭಾಹ್ವಸ್ವಾಮಿಪಾದಾಬ್ಜಮರಂದರಸಶೀಲಿನಃ    ।
ಶ್ರೀನೀಲಕಂಠತೀರ್ಥಾಖ್ಯಸ್ಯೇದಂ   ಸ್ವಾಮಿ (೮)ಸಮರ್ಪಣಮ್ ॥ ೧೭॥
ನಮೋಗುಹಾಯ । ಓಂ ॥
ಇತಿ ಶ್ರೀನೀಲಕಂಠತೀರ್ಥಸ್ವಾಮಿವಿರಚಿತಃ   ಶ್ರೀಮದ್ಬಾಹುಲೇಯಸ್ತವಃ   ಸಂಪೂರ್ಣಃ ॥
Footnotes

Verse 3 (೧) ಸಿದ್ಧಸೇನಸ್ಯ  =ಸ್ಕಂದಸ್ಯ  -ಇಯಮ್ ।
(೨) ಸಮುದ್ಧರಣೋಪಯೋಗಿ  ರಜ್ಜುರಿತಿ ಭಾವಃ ॥

Verse 9 (೩)ಬಾಲಚರ್ಯಃ ಸಿದ್ಧಸೇನ  ಇತಿ ತ್ರಿ .ಶೇ. ।
(೪)ಚಿತ್ರಗುರುರುತ್ತರಾರಣಿಃ   ।ಜ್ಞಾನಂ ಕೃತ್ವಾ ತುಚಿತ್ರಗುಂ  ದ.ಮು.ಉಪ. ।

Verse 10 (೫)ಮಾಯಣಸಃಪು.ದೇ. ।ಕೇಶಿತಕಾಮಮಾಯಾ ॥
Verse 11 (೬)ವೈಯಾಕರಣಾಃ ।
Verse 12 (೭)ವೈಶೇಷಿಕೋತಗತಃ ।
Verse 17 (೮)ಇಮಾರತುಸಾಮೀದ್ವಾದಶಲೋಚನಃ  ತ್ರಿ .ಶೇ.

